
புதிதாக வந்துசேர்ந்துள்ள ஆங்கிலத்தைக் கற்க வேண்டிய மாணவர்களின் 
பெற்றோர்களுக்கான தகவல் 

ஆங்கில மொழிப் பாடசாலைகள் மற்றும் மையங்கள் 

 
Department of Education and Training ஆனது விக்ரோரிய அரசாங்கப் பாடசாலைகளில் புதிதாகச் 
சேர்க்கப்படும் ஆங்கிலத்தைக் கற்க வேண்டிய மாணவர்களுக்கு ஆங்கில மொழியைக் கற்பிக்கும் 
திட்டங்களை வழங்குகிறது. பாடசாலை செல்லும் வயதுள்ள மாணவர்கள் புதிய வந்துசேர்கைத் 
திட்டங்களில் பதிவுசெய்யலாம், இத்திட்டங்கள் ஆங்கில மொழிப் பாடசாலைகள் அல்லது 
மையங்களில் ஊடாக நடத்தப்படும் அல்லது ஏற்பாடு செய்யப்படும். 
 
ஆரம்பநிலை அல்லது இரண்டாம்நிலைப் பாடசாலைகளில் கற்கும் பொருட்டு மாணவர்களுக்குத் 
தேவையான ஆங்கில மொழித் திறமைகளை அவர்களுக்குப் படிப்பிப்பதை இத்திட்டங்கள் 
இலக்காகக் கொண்டுள்ளன. 
 
ஆங்கில மொழிப் பாடசாலைகள் மற்றும் மையங்கள், மெல்போர்ன் மாநகரப் பகுதியில் 
அமைந்துள்ளன. அவை மாணவர்களுக்கான முழு நேரப் பாடநெறிகளை வழங்குகின்றன. அவை 
ஆண்டு 10 வரை, ஆரம்பநிலை மற்றும் இரண்டாம் நிலை ஆகிய இரு பாடசாலை மாணவர்களுக்கும் 
வேண்டியவற்றை அளிக்கின்றன. 
 
ஆங்கில மொழிப் பாடசாலைகள், ஆயத்தமாகும் ஆண்டு தொடக்கம் ஆண்டு 10 வரையுள்ள 
மாணவர்களுக்கு வேண்டியவற்றை அளிக்கின்றன. ஆங்கில மொழி மையங்கள், மெல்போர்ன் 
பகுதியிலுள்ள முக்கிய இரண்டாம்நிலைப் பாடசாலைகளில் அமைந்துள்ளன. ஆங்கில மொழி 
மையங்கள், ஆண்டுகள் 7 - 10 வரையுள்ள இரண்டாம்நிலை மாணவர்களுக்கு வேண்டியவற்றை 
அளிக்கின்றன.  
 
ஆங்கில மொழிப் பாடசாலைகள் மற்றும் மையங்கள்: 
 

• ஆங்கிலத்தைப் படிப்பிப்பதில் சிறப்புத்தேர்ச்சியுள்ள 
ஆசிரியர்களைக் கொண்டிருக்கின்றன 
• ஏறத்தாழ 13 மாணவர்களைக் கொண்ட சிறிய வகுப்பு 
அளவுகளைக் கொண்டிருக்கின்றன 
• திணைக்கள வழிகாட்டல்களின் படி, தகுதியுள்ள மாணவர்களுக்கு ரெயின் மற்றும் பேருந்துப் 
பிரயாண அனுமதிச்சீட்டுகளை வழங்குகின்றன. 

 
சிலவேளைகளில், ஆங்கில மொழிப் பாடசாலை அல்லது மையத்திற்குப் பிரயாணம் செய்ய முடியாத 
ஆரம்பநிலை வயதுள்ள மாணவர்கள், கிழமையில் நான்கு நாட்கள் வரை ஒரு உள்ளூர் ஆரம்பநிலைப் 
பாடசாலையில் தீவிர ஆங்கில மொழி வகுப்புகளுக்குச் செல்லலாம். தீவிர ஆங்கில வகுப்பில் 
இல்லாத போது, மாணவர்கள் அவர்களுடைய சொந்தப் பாடசாலைத் திட்டத்தில் 
பங்குபற்றுகிறார்கள். 
 
ஜியோலோங், ஷெப்பார்ட்டன் மற்றும் மில்டுரா ஆகிய பகுதிகளில் புதிய வந்துசேர்கைத் 
திட்டங்களும் கூட உள்ளன.  

திட்டத ்திற ்குத் தகுதியானவர் யார ்?  

 
• அவுஸ்திரேலியாவில் 6 மாதங்களுக்கும் குறைவான காலமாக இருக்கின்ற மற்றும் நிரந்தரமாக 

வசிக்கின்ற (ஆயத்தமாகும் வயதுள்ள மாணவர்களுக்கு 18 மாதங்களை விடக் குறைவு) ஆங்கிலம் 
கற்பதற்குப் புதிய சகல மாணவர்கள். 

• அவுஸ்திரேலியாவில் தற்காலிக வதிவிடதாரிகளாக 6 மாதங்களுக்கும் குறைவான காலமாக 
இருக்கின்ற மற்றும் நிரந்தரமாக வசிக்கின்ற (ஆயத்தமாகும் வயதுள்ள மாணவர்களுக்கு 18 
மாதங்களை விடக் குறைவு) ஆங்கிலம் கற்பதற்குப் புதிய சில மாணவர்கள். 

 
ஆங்கிலம் கற்க வேண்டிய புதிதாக வந்துசேர்ந்த மாணவர்கள் இந்த வழிகாட்டல்களுக்கு வெளியில் 
தகுதியடையக் கூடும். புதிய வந்துசேர்கைத் திட்டத்தில் கலந்துகொள்ள உங்கள் குழந்தைக்குத் 
தகுதியுள்ளதா என்பதைப் பார்க்க, உங்கள் ஆங்கில மொழிப் பாடசாலை அல்லது மையத்தைத் 
தொடர்புகொள்ளுங்கள். 
 
குறிப்பு: விக்ரோரிய அரசாங்கப் பாடசாலையில் உங்கள் பிள்ளையைச் சேர்ப்பதற்கு, பாடசாலை 

ஆரம்பிக்கின்ற வருடத்தில் ஏப்ரல் 30 ஆம் திகதியளவில் அவருக்கு குறைந்தது ஐந்து வயதாக 
இருக்க வேண்டும். ஆறுக்கும் பதினைந்துக்கும் இடைப்பட்ட வயதுள்ள பிள்ளைகள் 
பாடசாலைக்குச் செல்ல வேண்டும் அல்லது அனுமதிக்கப்பட்ட, மாற்றுப் பாடப்பயிற்சித் 
திட்டத்தைப் பெற வேண்டும். மாணவர்கள் இரண்டாம்நிலைப் பாடசாலைக்கு இடம்மாறும் முன்னர், 
வழக்கமாக அவர்கள் ஆரம்பநிலைப் பாடசாலையில் (ஆயத்தநிலை தொடக்கம் ஆண்டு 6 வரை) ஏழு 
வருடங்களைக் கழிக்கிறார்கள். 

புதிய வந்துசேர்கைத் திட ்டத ்தில ் மாணவர்கள் எப்படிப ் பதிவுசெய்கிறார ்கள்?  

மாணவர்கள் ஆங்கில மொழிப் பாடசாலை அல்லது மையத்தில் நேரடியாகப் பதிவுசெய்யலாம் 
அல்லது இன்னொரு அரசாங்கப் பாடசாலையால் குறிப்பிடப் படலாம். 

திட்டம் எவ்வளவு காலம் நடக்கும்?  

திட்டம் வழக்கமாக ஆறு மாத கால நீளமானது (இரு பாடசாலைத் தவணைகள்). மேலதிக நேரம் 
தேவைப்படும் மாணவர்கள் 12 மாதங்கள் வரை தொடர்ந்திருக்கக் கூடும் (நான்கு 
பாடசாலைத் தவணைகள்). 

எந்தப் பாடசாலைத் திட்டம் கற்பிக்கப்படுகிறது? 

ஆங்கில மொழிப் பாடசாலைகள் மற்றும் மையங்களில் படிப்பிக்கப்படும் பாடத்திட்டம், 
ஆரம்பநிலை மற்றும் இரண்டாம்நிலைப் பாடசாலைகளில் மேற்கொண்டு படிப்பதற்காக 
மாணவர்களைத் தயார்ப்படுத்துவதை இலக்காகக் கொண்டிருக்கிறது. மாணவர்களுக்கு: 
 
• கணிதம் மற்றும் விஞ்ஞானம் போன்ற பாடப் பகுதிகளின் ஊடாகப் படிப்பிக்கப்படுகிறது 

மற்றும் பாடத்திட்டமானது முக்கிய பாடசாலைகளிலுள்ளதை அடிப்படையாகக் கொண்டது 
• சமுதாயத்தில் செயற்படத் தேவைப்படும் ஆங்கிலம் படிப்பிக்கப்படுகிறது 
• அவர்களுக்கு புதிய நாட்டில் குடியமரவும், புதிய பாடசாலை அமைப்பைப் பற்றிக் 
கற்றுக்கொள்ளவும் உதவியளிக்கப்படுகிறது 
• பாடசாலைக் கல்வியில் இடையூறு ஏற்பட்டிருந்தால் அல்லது அவர்கள் வாசிக்கவும் 

எழுதவும் கற்க வேண்டும் என்றால், விசேட உதவி வழங்கப்படுகிறது. 
 

மாணவர்கள், அவர்களுடைய வயது மற்றும் ஆங்கில மொழித் திறமைகளின் படி 
வகுப்புகளில் இடப்படுகிறார்கள். 
 
அவர்களுடைய ஆங்கில மொழிப் பாடசாலை அல்லது மையத் திட்டத்தின் முடிவில், ஒரு 
முக்கிய பாடசாலையைத் தெரிவுசெய்வதற்கு மாணவர்களுக்கு உதவியளிக்கப்படுகிறது 
மற்றும் அவர்களுடைய புதிய பாடசாலைக்கு இடம்மாறிச் செல்ல ஆதரவளிக்கப்படுகிறது. 

மாணவர் நலன்புரி 

வைத்திய மற்றும் பல் வைத்தியச் சேவைகள் போன்ற பலதரப்பட்ட ஆதரவுச் சேவைகள் 
மாணவர்களுக்குக் கிடைக்கப்பெற ஆங்கில மொழிப் பாடசாலைகள் மற்றும் மையங்களால் 
உதவிசெய்ய முடியும். 

குடும்ப ஆதரவு 

ஆங்கில மொழிப் பாடசாலைகள் மற்றும் மையங்களில் விக்ரோரியாவிலுள்ள பாடசாலை 
அமைப்பைப் பற்றிய தகவல் அமர்வுகள் வழங்கப்படுகின்றன. பெற்றோர்கள், 
உரைபெயர்ப்பாளர்களின் உதவியுடன் தமது பிள்ளைகளின் முன்னேற்றம் குறித்து 
அவர்களுடைய ஆசிரியர்களுடன் கலந்துரையாடும் வாய்ப்பைப் பெறுவார்கள். 
பெற்றோர்களுக்கு இருக்கக் கூடிய ஏதேனும் கேள்விகள் அல்லது பிரச்சனைகள் பற்றிக் 
கலந்துரையாட, எந்த நேரத்திலும் தமது பிள்ளையின் பாடசாலையைத் 
தொடர்புகொள்ளுமாறு அவர்களை வரவேற்கிறோம். 
 
புதிதாக வந்துசேர்ந்துள்ள மாணவர்களுக்கான ஆங்கில மொழித் திட்டங்கள் பற்றிய மேலும் 
தகவல்களுக்கு, உங்களுக்கு மிக அருகிலுள்ள ஆங்கில மொழிப் பாடசாலை அல்லது 
மையத்தை அல்லது புதிய வந்துசேர்கைத் திட்டங்களைத் தொடர்புகொள்ளுங்கள்: 

 தொலைபேசி 

இலக்கம் 

 

விலாசம் 

முதன்மைநிலை 

(P) 

இரண்டாம்நிலை 

(S) 

 
 
Blackburn English Language School 

 
(03) 9803 4022 

120 Eley Road, Burwood East 3151 P, S 

Collingwood English Language School 
 
(03) 9419 7633 

19 Cambridge Street, Collingwood 
3066 

P, S 

Noble Park English Language School (03) 9546 9578 21–35 Thomas Street, Noble Park 3174 P, S 

 
Western English Language School 

 
(03) 9311 9325 

46 South Road, Braybrook 3019 P, S 

 
Hume Central English Language Centre 

 
(03) 9302 6011 

64–70 Blair Street, Broadmeadows  S 

 
Brunswick English Language Centre 

 
(03) 9383 6133 

47 Dawson Street, Brunswick 3056 S 

Glen Eira English Language (03) 9572 5877 76 Booran Road, Caulfield 3162 S 

Westall English Language Centre (03) 9546 1732 

 

88–128 Rosebank Avenue, Clayton 
South 3169 

S 

Geelong English Language Program 
 
(03) 5278 3548 

 P, S 

Shepparton New Arrivals Programs (03) 5822 2266  P, S 

Mildura English Language Program  (03) 5051 1333  P, S 

 


